
Монгол Улсын Их Хурлын 2019 оны намрын ээлжит чуулганы 
Аюулгүй байдал, гадаад бодлогын байнгын хорооны 12 дугаар сарын 11-ний өдөр /Лхагва гараг/-ийн хуралдааны товч тэмдэглэл
 
Аюулгүй байдал, гадаад бодлогын байнгын хорооны дарга Т.Аюурсайхан ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 15 цаг 04 минутад Төрийн ордны “Жанжин Д.Сүхбаатар” танхимд эхлэв. 
 

Чөлөөтэй: О.Баасанхүү, Б.Бат-Эрдэнэ, Н.Оюундарь, Ц.Цогзолмаа, Я.Санжмятав, О.Содбилэг;

Тасалсан: Б.Наранхүү, Н.Номтойбаяр.
 

Нэг. Ази, Номхон далайн худалдааны хэлэлцээрийг соёрхон батлах тухай хуулийн төсөл /Засгийн газар 2019.10.17-ны өдөр өргөн мэдүүлсэн, соёрхон батлах/
 
Хэлэлцэж буй асуудалтай холбогдуулан Улсын Их Хурлын гишүүн,  Гадаад харилцааны сайд Д.Цогтбаатар, Гадаад харилцааны яамны Гадаад харилцаа, эдийн засгийн хамтын ажиллагааны газрын захирал В.Энхболд, мөн яамны Гадаад худалдаа, эдийн засгийн хамтын ажиллагааны газрын дэд захирал Т.Батцэцэг, мөн газрын 3 дугаар нарийн бичгийн дарга О.Оюунцэцэг, Гаалийн ерөнхий газрын дэд дарга Б.Батхишиг, Гаалийн ерөнхий газрын улсын байцаагч Н.Баярмаа нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, референт Б.Баярсайхан нар байлцав. 
 
Хуулийн төслийн талаар Гадаад харилцааны сайд Д.Цогтбаатар танилцуулав. 
 
Танилцуулгатай холбогдуулан асуулт асууж, үг хэлэх Улсын Их Хурлын гишүүн гараагүй болно. 
 
Т.Аюурсайхан: Ази, Номхон далайн худалдааны хэлэлцээрийг соёрхон батлах тухай хуулийн төслийг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан: 

  4
Бүгд:


11

63.6 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн А.Ундраа Улсын Их Хурлын чуулганы нэгдсэн хуралдаанд танилцуулахаар тогтов.   
 
Уг асуудлыг 15 цаг 11  минутад хэлэлцэж дуусав. 
 
Хоёр. Монгол Улс, Олон улсын хөгжлийн ассоциаци хооронд байгуулах “Улаанбаатар хотын цэвэр агаар төсөл”-ийн Нэмэлт санхүүжилтийн хэлэлцээр /Засгийн газар 2019.12.02-ны өдөр ирүүлсэн, зөвшилцөх/
 
Хэлэлцэж буй асуудалтай холбогдуулан Улсын Их Хурлын гишүүн,  Гадаад харилцааны сайд Д.Цогтбаатар, Нийслэлийн Засаг даргын Хөгжлийн бодлогын асуудал хариуцсан нэгдүгээр орлогч Ж.Батбаясгалан, Нийслэлийн Агаарын бохирдолтой тэмцэх газрын дарга Х.Галымбек, Нийслэлийн Засаг даргын Тамгын газрын Төсөл, хөтөлбөрийн хяналт, зохицуулалтын хэлтсийн дарга Б.Пүрэвжав, Сангийн яамны Хөгжлийн санхүүжилтийн газрын дарга И.Батхүү, мөн яамны Зээл тусламжийн бодлогын хэлтсийн дарга Э.Болор, Хөгжлийн санхүүжилтийн газрын ахлах зөвлөх Г.Өлзийжаргал, мэргэжилтэн Ц.Мөнхдэлгэр, Эрчим хүчний яамны Бодлого, төлөвлөлтийн газрын дарга Г.Энхтайван, “Улаанбаатар цэвэр агаар” төслийн зохицуулагч Н.Баяртогтох, зөвлөх Д.Цэндсүрэн нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, референт Б.Баярсайхан нар байлцав.
Хэлэлцээрийн төслийн талаар Гадаад харилцааны сайд Д.Цогтбаатар, хэлэлцээрийн зөвшилцөх асуудлаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Л.Болд, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Т.Аюурсайхан нар танилцуулав. 
 
Танилцуулга болон Байнгын хороодын санал, дүгнэлттэй холбогдуулан Улсын Их Хурлын гишүүн А.Ундраа, Д.Лүндээжанцан, С.Батболд, Ж.Энхбаяр нарын тавьсан асуултад Нийслэлийн Засаг даргын Хөгжлийн бодлогын асуудал хариуцсан нэгдүгээр орлогч Ж.Батбаясгалан хариулж, тайлбар хийв. 
 
Төслийн талаар Улсын Их Хурлын гишүүн Ж.Энхбаяр, Т.Аюурсайхан нар үг хэлэв. 
 
Т.Аюурсайхан: Монгол Улс, Олон улсын хөгжлийн ассоциаци хооронд байгуулах “Улаанбаатар хотын цэвэр агаар төсөл”-ийн Нэмэлт санхүүжилтийн хэлэлцээрийг зөвшилцөхийг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан: 

  4
Бүгд:


11

63.6 хувийн саналаар дэмжигдлээ. 
 
Байнгын хорооны хуралдааны тэмдэглэл болон санал, дүгнэлтийг Засгийн газарт хүргүүлэхээр тогтов. 
  
Хуралдаан 1 цаг 02 минут үргэлжилж, 19 гишүүнээс 11 гишүүн ирж, 57.8 хувийн ирцтэйгээр 16 цаг 06 минутад өндөрлөв.
 
 
Тэмдэглэлтэй танилцсан: 

МОНГОЛ УЛСЫН ИХ ХУРЛЫН
2019 ОНЫ НАМРЫН ЭЭЛЖИТ ЧУУЛГАНЫ 
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
12 ДУГААР САРЫН 11-НИЙ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
 
Т.Аюурсайхан: Амгаланг айлтгая. Байнгын хорооны гишүүдийн ирц бүрдсэн тул Аюулгүй байдал, гадаад бодлогын байнгын хорооны 2019 оны 12 дугаар сарын 11-ний өдрийн хуралдаан нээснийг мэдэгдье. 
 

Хэлэлцэх асуудлыг танилцуулъя. 
 
Нэг. Ази, Номхон далайн худалдааны хэлэлцээрийг соёрхон батлах тухай хуулийн төсөл. Засгийн газар 2019 оны 10 дугаар сарын 17-ны өдөр өргөн мэдүүлсэн. Соёрхон батлах. 
 
Хоёр. Монгол Улс болон Олон улсын хөгжлийн ассоциаци хоорондын “Улаанбаатар хотын цэвэр агаарын төслийн нэмэлт санхүүжилтийн хэлэлцээрийн төсөл”. Засгийн газар 2019 оны 12 дугаар сарын 02-ны өдөр өргөн мэдүүлсэн. Зөвшилцөх. 
 
Хэлэлцэх асуудал дээр саналтай гишүүн байна уу? Алга байна. 
 
Хэлэлцэх асуудалдаа оръё. 
 
Нэг. Ази, Номхон далайн худалдааны хэлэлцээрийг 
соёрхон батлах тухай хуулийн төсөл /Засгийн газар 2019.10.17-ны өдөр өргөн мэдүүлсэн, соёрхон батлах/
 
Ази, Номхон далайн худалдааны хэлэлцээрийг соёрхон батлах тухай хуулийн төсөл. Соёрхон батлах. 
 
Ажлын хэсэг Д.Цогтбаатар Гадаад харилцааны сайд. Ажлын хэсгийг оруулаарай. Б.Батхишиг Гаалийн ерөнхий газрын дэд дарга, Т.Батцэцэг Гадаад харилцааны яамны Гадаад худалдаа, эдийн засгийн хамтын ажиллагааны газрын дэд захирал, Н.Баярмаа Гаалийн ерөнхий газрын улсын байцаагч. 
 
Ажлын хэсгийг байраа эзлүүлье. Ирцэд орсон гишүүд хуралдааныхаа танхимд хүрэлцэн ирээрэй. Одоо удахгүй санал хураалт явагдана. 
 
Хуулийн төслийн талаарх танилцуулгыг Улсын Их Хурлын гишүүн, Засгийн газрын гишүүн, Гадаад харилцааны сайд Д.Цогтбаатар хийнэ. Д.Цогтбаатар сайдад микрофон өгье. 
 
Д.Цогтбаатар: Аюулгүй байдал, гадаад бодлогын байнгын хороон дарга, гишүүд ээ, 
 
Монгол Улсын Үндэсний аюулгүй байдлын үзэл баримтлалын 3.2.5.4 дэх хэсэгт бүс нутгийн болон олон улсын интеграцид нэгдэх асуудлыг эдийн засгийн аюулгүй байдал, хөгжлийн шаардлагыг харгалзан шат дараатай сонголттойгоор хэрэгжүүлнэ гэж заасны дагуу 2009 оноос эхлэн үе үеийн Засгийн газрууд, Ази, Номхон далайн худалдааны хэлэлцээрт нэгдэн орохоор ажиллаж байгаа билээ. 
 
Уг хэлэлцээрт нэгдэн орох нь Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд тусгагдсан арга хэмжээ юм. 
 
Ази, Номхон далайн худалдааны хэлэлцээр нь бүс нутгийн хөгжиж буй орнуудын хооронд худалдааг чөлөөлөх, харилцан ашигтай арга хэмжээ авах замаар эдийн засгийн хөгжлийг дэмжих зорилготой билээ. 
 
Өнөөгийн байдлаар Бангладеш, Лаос, Хятад, Өмнөд Солонгос, Шри Ланка, Энэтхэг гэсэн 6 улс уг хэлэлцээрт гишүүнээр элсээд байгаа ба Ази, Номхон далайн эдийн засгийн нийгмийн комиссын гишүүн хөгжиж бус улс тус хэлэлцээрт нэгдэн орох боломжтой юм. 
 
Эхний үед гишүүн орнуудын хэлэлцээг гаалийн тарифын хэмжээг бууруулах, хөнгөлөлтөд хамрагдах барааны тоог нэмэгдүүлэхэд чиглэж байсан бол 2007-2017 онд явагдсан 4 дэх үе шатны хэлэлцээний дүнд тарифын бус зохицуулалт, үйлчилгээний худалдаа, хөрөнгө оруулалт, худалдааг хөнгөвчлөх асуудлыг хэлэлцэн үйлчилгээний худалдаа, хөрөнгө оруулалт, худалдааг хөнгөвчлөх ерөнхий хэлэлцээрүүдийг байгуулсан. 
 
Манай улсын гадаад худалдааны нийт бараа эргэлтийн 60 гаруй хувь нь экспортын 90 гаруй хувь, импортын 30 гаруй хувийг Ази, Номхон далайн худалдааны хэлэлцээрийн гишүүн орнууд эзэлдэг. Манай улс уг хэлэлцээрт нэгдэн орсноор хэлэлцээрийн гишүүн 6 улсад нийт 10 мянга 677 нэр төрлийн бараа экспортлоход 5-аас 100. Дунджаар 30 хувийн гаалийн тарифын хөнгөлөлт эдлэх боломж бүрдэх нь манай экспортын хэмжээ, нэр төрлийг нэмэгдүүлэхэд тустай юм. 
 
Мөн бүс нутгийн интеграцад нэгдэх, бүс нутгийн нийлүүлэлтийн гинжин хэлхээнд холбогдох боломж нэмэгдэхээс гадна бүс нутгийн орнуудаас хөрөнгө оруулалтыг татах боломж нэмэгдэнэ гэж үзэж байна. Хэлэлцээрт нэгдэн орох асуудлыг Улсын Их Хурлаас дэмжсэн тохиолдолд дотоодын холбогдох байгууллагуудын бэлтгэлийг хангасны дараагаар буюу ойролцоогоор 6 сарын дотор нэгдэн орох тухай батламж бичиг зэрэг холбогдох мэдэгдлийг Ази, Номхон далайн эдийн засгийн нийгмийн комиссын гүйцэтгэх нарийн бичгийн даргад албан ёсоор хүргүүлснээр хэлэлцээр манай улсын хувьд хүчин төгөлдөр болох юм. 
 
Ази, Номхон далайн худалдааны хэлэлцээрт нэгдэн орох хуулийн төсөл нь Монгол Улсын Үндсэн хууль, Үндэсний аюулгүй байдлын үзэл баримтлал, Засгийн газрын 2016-2020 оны үйл ажиллагааны хөтөлбөр болон манай улсын нэгдэн орсон Дэлхийн худалдааны байгууллагын Тариф, худалдаан ерөнхий хэлэлцээр, Худалдааг хөнгөвчлөх хэлэлцээр зэрэг олон улсын гэрээтэй нийцэж байгаа тул хуулийн төслийг хэлэлцэж зохих шийдвэр гаргаж өгөхийг хүсье. 
 
Анхаарал тавьсанд баярлалаа. 
 
Т.Аюурсайхан: Хуулийн төсөлтэй холбогдуулан асуулт асуух гишүүн байвал нэр авъя. Алга байна. Үг хэлэх гишүүд. Алга байна. 
 
Санал хураалт явуулъя. Ази, Номхон далайн худалдааны хэлэлцээрийг соёрхон батлах тухай хуулийн төслийг дэмжье гэсэн томьёоллоор санал хураалт явуулъя. Санал хураалт. Соёрхон батлах. Өмнө нь зөвшилцсөн юм. 
 
Санал хураалтад 11 гишүүн оролцож, 63.6 хувийн саналаар уг асуудал дэмжигдлээ. 
 
Хуулийн төслийг хэлэлцсэн талаарх Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд А.Ундраа гишүүнээр танилцуулах асуудлыг шийдье. 
 
Дараагийн асуудал. 
 
Хоёр. Монгол Улс, Олон улсын хөгжлийн ассоциаци хооронд байгуулах “Улаанбаатар хотын цэвэр агаар төсөл”-ийн Нэмэлт санхүүжилтийн хэлэлцээр /Засгийн газар 2019.12.02-ны өдөр ирүүлсэн, зөвшилцөх/
 
Монгол Улс болон Олон улсын хөгжлийн ассоциаци хоорондын Улаанбаатар хотын цэвэр агаар төсийн нэмэлт санхүүжилтийн хэлэлцээрийн төсөл. Зөвшилцөх асуудал байгаа. 
 
Ажлын хэсгийг оруулаарай. Ж.Батбаясгалан Нийслэлийн Засаг даргын Хөгжлийн бодлогын асуудал хариуцсан нэгдүгээр орлогч, И.Батхүү Сангийн яамны Хөгжлийн санхүүжилтийн газрын дарга, Г.Энхтайван Эрчим хүчний яамны Бодлого, төлөвлөлтийн газрын дарга, Э.Болор Сангийн яамны Хөгжлийн санхүүжилтийн газрын Зээл тусламжийн бодлогын хэлтсийн дарга, Х.Галымбек Нийслэлийн Агаарын бохирдолтой тэмцэх газрын дарга, Б.Пүрэвжав Нийслэлийн Засаг даргын Тамгын газрын Төсөл, хөтөлбөрийн хяналт, зохицуулалтын хэлтсийн дарга, Н.Баяртогтох Улаанбаатар цэвэр агаар төслийн зохицуулагч, Д.Цэндсүрэн Улаанбаатар цэвэр агаар төслийн зөвлөх, Г.Өлзийжаргал Сангийн яамны Хөгжлийн санхүүжилтийн газрын ахлах зөвлөх, Ц.Мөнхдэлгэр Сангийн яамны мөн газрын мэргэжилтэн. 
 
Төслийн талаарх танилцуулгыг Улсын Их Хурлын гишүүн, Засгийн газрын гишүүн Д.Цогтбаатар хийнэ. Д.Цогтбаатар сайдад микрофон өгье. 
 
Д.Цогтбаатар: Байнгын хороон дарга, Улсын Их Хурлын эрхэм гишүүд ээ, 
 
“Улаанбаатар хотын цэвэр агаар төсөл” нь Дэлхийн банкны 15.0 сая америк долларын хөнгөлөлттэй зээлийн санхүүжилтээр 2012 оноос өнөөг хүртэл хэрэгжиж байгаа билээ. 
 
Энэхүү төслийн үндсэн зорилго нь гэр хорооллын хэрэглэгчдийг утаа бага гаргадаг халаалтын хэрэгслүүдээр хангах, улмаар хөгжлийн түншүүдтэй хамтран Улаанбаатар хотын утааг бууруулах зорилгоор дунд хугацааны зорилтот арга хэмжээнүүдийг авч хэрэгжүүлэхэд чиглэсэн ба төсөл хэрэгжих хугацаанд гэр хорооллын айл өрхийн галлагаанаас үүдэлтэй нарийн ширхэгт тоосонцрыг бууруулах зорилгоор богино хугацаат арга хэмжээнүүдийг авч хэрэгжүүлж тодорхой ахиц дэвшил гаргасан. 
 
Төслийн хэрэгжилтийн хугацаанд сайн үр нөлөө үзүүлсэн арга хэмжээнүүдийг өргөтгөн цар хүрээ болон ашиг хүртэгсдийн тоог нэмэгдүүлэх зорилгоор Улаанбаатар хотын цэвэр агаар төсөл, Дэлхийн банкны Олон улсын хөгжлийн ассоциацаас 12.0 сая америк долларын хөнгөлөлттэй зээлийн нэмэлт санхүүжилт олгохоор харилцан тохиролцоод байна. 
 
Дэлхийн банкнаас олгож буй санхүүжилтийн нөхцөлийг дурдвал эргэн төлөгдөх хугацаа 30 жил. Үүнд, Үндсэн зээлийн төлбөрөөс чөлөөлөгдөх хугацаа эхний 5 жил. Зээлийн хүү 1.25 хувь. Хөрөнгө нөөцлөн баталгаажуулсны шимтгэл 0.5 хувь. Үйлчилгээний хураамж 0.75 хувь байгаа юм. 
 
Төслийн нэмэлт санхүүжилтийн хүрээнд хүлээгдэж буй бодит үр дүнгээс дурдвал гэр хорооллын 5 мянга орчим айлын яндан болон нийслэлийн өмчит халаалтын зуухнуудаас ялгарах хорт утааг бууруулснаар нийслэлийн агаарын чанарыг сайжруулахад хувь нэмрээ оруулна. 
 
Нийслэлийн Засаг даргын Тамгын газраас гэр хороололд барьж байгуулах дэд бүтцийн төвийн үйл ажиллагаатай төслийн зорилго, хэрэгжилтийг уялдуулснаар 200 орчим айлыг бие даасан инженерийн хангамжтай тохилог амины орон сууцанд амьдрах боломжийг бүрдүүлж гэр хорооллын оршин суугчдад амьдралын сайн жишгийг нэвтрүүлнэ. 
 
Төслийн нэмэлт санхүүжилтийг Дэлхийн банкны захирлуудын зөвлөлийн 2019 оны 9 дүгээр сарын 30-ны өдрийн хуралдаанаар хэлэлцэн баталсан бөгөөд Засгийн газрын хуралдаанаар 2019 оны 11 дүгээр сарын 19-ний өдөр хэлэлцэн дэмжээд байна. 
 
Иймд Монгол Улс, Олон улсын хөгжлийн ассоциаци хооронд байгуулах Нэмэлт санхүүжилтийн хэлэлцээрт гарын үсэг зурах асуудлыг хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа. 
 
Т.Аюурсайхан: Баярлалаа. Хэлэлцээрийн төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн, Байнгын хорооны гишүүн Л.Болд танилцуулна. Л.Болд гишүүнд микрофон өгье. 
 
Л.Болд: Баярлалаа. Байнгын хороон дарга, эрхэм гишүүд ээ, 
 
Монгол Улсын Засгийн газраас Монгол Улс, Олон улсын хөгжлийн ассоциаци хоорондын Улаанбаатар хотын цэвэр агаар төслийн Нэмэлт санхүүжилтийн хэлэлцээрийн төслийг Улсын Их Хурлын холбогдох Байнгын хороотой зөвшилцөхөөр 2019 оны 12 дугаар сарын 02-ны өдөр ирүүлснийг Эдийн засгийн байнгын хороо 2019 оны 12 дугаар сарын 11-ний өдрийн хуралдаанаараа хэлэлцлээ. 
 
Төслийг хэлэлцэх явцад Улсын Их Хурлын гишүүн М.Оюунчимэг төслийн гүйцэтгэлийн аудитын шалгалтаар амжилт, алдааны аль аль нь байна гэж дүгнэснийг дурдаж цаашид гэр хорооллын иргэдийн агаарын бохирдлыг бууруулах чиглэлээр гаргаж буй санаачилгыг дэмжиж, төлбөрийн чадварт нийцсэн орон сууцны төслийг эрчимжүүлэх, дэд бүтэц орсон айлуудыг нэн тэргүүн төсөлд хамруулах, Улсын Их Хурлын гишүүн Д.Дамба-Очир утаагүй шахмал түлшний хангамжийг сайжруулах, түүхий нүүрсний хэрэглээнд тавих хяналтын эрчийг сулруулахгүй байх, Улсын Их Хурлын гишүүн Я.Содбаатар төслийн өмнөх тайлангаас харахад гадаад зээлийн хөрөнгөөр санхүүжүүлэх шаардлагагүй ажил, үйлчилгээ уг төслөөр санхүүжүүлсэн байгааг анхаарч гадаад зээлийн ашиглалт, үр ашгийг сайжруулах, зээлийн эх үүсвэрийг утаагүй шахмал түлшний үйлдвэрлэл, технологийг шинэчлэх, гэр хорооллын иргэдийг төлбөрийн чадварт нийцсэн орон сууцаар хангах, гэр хорооллыг дэд бүтцэд холбох арга хэмжээнд зарцуулах зэрэг саналыг хэлсэн болно. 
 
Байнгын хорооны хуралдаанд оролцсон гишүүдийн олонхи нэмэлт санхүүжилтийн хэлэлцээрийн төслийг дэмжсэн санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж үзлээ. 
 
Анхаарал тавьсанд баярлалаа. 
 
Т.Аюурсайхан: Баярлалаа. Төсвийн байнгын хорооноос хэлэлцээрийн төслийн талаарх санал, дүгнэлтээ тус Байнгын хороонд ирүүлсэн байна. Уншиж танилцуулъя. 
 
Байнгын хорооны дарга, эрхэм гишүүд ээ, 
 
Монгол Улсын Засгийн газраас 2019 оны 12 дугаар сарын 02-ны өдөр Монгол Улс болон Олон улсын хөгжлийн ассоциаци хоорондын “Улаанбаатар хотын цэвэр агаар төсөл”-ийн Нэмэлт санхүүжилтийн хэлэлцээрийн төслийг Улсын Их Хурлын холбогдох Байнгын хороодтой зөвшилцөхөөр ирүүлсэн билээ. 
 
Төсвийн байнгын хороо 2019 оны 12 дугаар сарын 10-ны өдрийн хуралдаанаараа дээрх төслийн зөвшилцөх асуудлыг хэлэлцлээ. 
 
Дэлхийн банкны Олон улсын хөгжлийн ассоциацаас Улаанбаатар хотын цэвэр агаар төсөлд олгох хөнгөлөлттэй зээлийн Нэмэлт санхүүжилтийн хөрөнгөөр гэр хорооллын хэрэглэгчдийг утаа бага гаргадаг халаалтын хэрэгслүүдээр хангах, улмаар хөгжлийн түншүүдтэй хамтран Улаанбаатар хотын утааг бууруулах арга хэмжээг авч хэрэгжүүлснээр Нийслэлийн агаарын чанарыг сайжруулна гэж үзсэн байна. 
 
Байнгын хорооны хуралдаанаар төслийг хэлэлцэх үед Улсын Их Хурлын гишүүн Ж.Батзандан, Б.Баттөмөр нар гадаадын зээл, тусламжийн үр өгөөжийг сайжруулах, зориулалтын дагуу ашиглах, хэрэгжилтэд хяналтыг чангатгах болон гэр хорооллын айл өрхийг орон сууцжуулах, уламжлалт нүүрсээр халааж байгаа уурын зуухнуудыг шинэчлэхэд зарцуулах нь зүйтэй гэсэн саналуудыг гаргасан болно. 
 
Монгол Улс болон Олон улсын хөгжлийн ассоциаци хоорондын Улаанбаатар хотын цэвэр агаар төслийн Нэмэлт санхүүжилтийн хэлэлцээрийн төслийг Төсвийн байнгын хорооны хуралдаанд оролцсон гишүүдийн олонхи зөвшилцөхийг дэмжиж санал, дүгнэлтээ Аюулгүй байдал, гадаад бодлогын байнгын хороонд хүргүүлэхээр шийдвэрлэлээ гэсэн ийм санал, дүгнэлт гарсныг танилцуулж байна. 
 
Хэлэлцэж байгаа асуудалтай холбогдуулан асуулт асуух гишүүд байвал нэрээ өгье. Ж.Энхбаяр гишүүнээр тасаллаа. А.Ундраа гишүүн асуулт асууя. 
 
А.Ундраа: Агаарын бохирдлыг бууруулахын тулд маш олон талын арга хэмжээ авах шаардлагатай байгаагийн нэг нь энэ халаалтын асуудал гэж харж байна. 
 
Тэгэхээр энэ чанарын асуудалд эерэгээр нөлөөлөх нь дамжиггүй. Одоо нийтдээ хэдэн өрхөд хүрэлцээтэй, хэдэн хэрэглэгчид хүрч ажиллаж чадна гэсэн ийм таамаглал байна. Сангийн яамнаас асуумаар байна. 
 
Бас Улаанбаатар хотын зүгээс Ж.Батбаясгалан дарга ирсэн байна. Тийм ээ. Ж.Батбаясгалан даргаас ямар ч байсан сайжруулсан түлш хэрэглэж байгаатай холбоотойгоор энэ жил Улаанбаатарын агаарын чанарын асуудал үзэгдэхүйц, мэдэгдэхүйц сайжирсан гэж хэлж болох байх. Тэгэхдээ цаашлаад ер нь дараагийн шатны арга хэмжээ юу гэж бэлдэж байна вэ? Хотын зүгээс. Эрчим хүчний шинэ эх үүсвэрийг бэлдэж байна уу? Дулааны шинэ эх үүсвэр бэлдэж байна уу? Цаг хугацааны хувьд яаж харж байна. Энэ эрчим хүчний болон дулааны шинэ эх үүсвэрүүдийн шийдлүүд нэлээд хэдэн жил орж байж хэрэглэгчдэд хүрэх байх. Тэгэхээр тэр хооронд одоо жишээлбэл сайжруулсан түлшийг гар аргаар савлаж байгаа нь бас энэ жилийн хувьд зүгээр энэ өнөө маргаашаа аргацаасан арга хэмжээ байх. 
 
Тэгэхээр Улаанбаатар хотын зүгээс тэр дээр автоматжуулсан үйлдвэр барих гэж байна уу? Төлөвлөж байна уу? Тавантолгой түлш компанитай ер нь яаж энийг уялдуулж ажиллаж байна? Нөгөө талдаа энэ халаалтын асуудал нь хэдэн хэрэглэгчид хүрэх юм. Тэгээд үр нөлөөллийн хувьд, түлшний хувьд хэр нөлөө үзүүлж байна. Цахилгаан халаагуурын хувьд хэр нөлөө үзүүлж байна. Эрчим хүчнийхээ эх үүсвэрийн ашиглалт дээрээ бас үр ашгийг нь сайжруулах, дулаалга. Эдгээр асуудлуудын тал бүрийн арга хэмжээнүүд хэрэг зэрэг нөлөө үзүүлж байгаа юм бэ? Эрэмбэлээд хариулна уу гэж хүсэж байна. 
 
Т.Аюурсайхан: Сангийн яамнаас. Эхлээд Ж.Батбаясгалан. 4 дүгээр микрофон дээр Ж.Батбаясгалан дарга хариулаад. Дараа нь Сангийн яам хариулна шүү. 
 
Ж.Батбаясгалан: Нийслэлийн Засаг даргын нэгдүгээр орлогч Ж.Батбаясгалан. А.Ундраа гишүүний асуултад хариулъя. 
 
Хоёр гурван асуулт ерөнхийдөө би бүгдийг нь хариулж таарах байх. 
 
Энэ 2012-2019 оны хооронд 15.0 сая долларын хөнгөлөлттэй зээлийн асуудал хэрэгжиж үр дүнгээ бид нар Дэлхийн банкны удирдах зөвлөлөөр хэлэлцүүлээд дахин үр дүнгээ үнэлээд нэмэлт санхүүжилт ингээд авах бололцоотой гэдэг ийм дүгнэлтэд хүрсэн учраас Монгол Улсын Засгийн газраас Улсын Их Хуралд нэмэлт санхүүжилтийн асуудлаа танилцуулж байгаа юм. 
 
Нэмэлт санхүүжилтийн хөрөнгөөр 5.6 сая ам.долларын хүрээнд шөнийн дулаан хуримтлууртай халаалтын хэрэгслийг тодорхой айл өрхүүдэд. Энэ бол бүр тодорхой болгож байгаа. Энэ бол зорилтот бүлэгт чиглэсэн ийм асуудал шийдэгдэнэ. Яагаад гэхээр Эрчим хүчний яам Улаанбаатар хотын захирагчийн ажлын алба хамтраад өнгөрсөн жилүүдэд нийтдээ 220 мянган айл өрхийн нийт 42 гаруй мянган айл өрхийг цахилгаан эрчим хүчээр дулаанаа шийдэх ийм бүрэн бололцоог нь хангасан байгаа. 
 
Тийм учраас үүнийхээ хүрээнд нийтдээ зорилтот бүлгийн 5 мянга хүртэл айл өрхөд эхний ээлжийн энэ төслөө давхар явуулъя гэж байгаа юм. 
 
Ер нь Байгаль орчин, аялал жуулчлалын яам, Үндэсний хороо, холбогдох байгууллагуудын хүрээнд Ногоон зээлийн төсөл, Ногоон зээлийн эх үүсвэрийг илүү их оруулах боломжийг хайж байгаа юм. 
 
Яагаад вэ гэхээр зөвхөн төр засгаас бүх халаалтын системийг нь үнэгүй олгох асуудал бол өнгөрсөн хугацаан дахь хэрэгжүүлсэн төслүүдээс тодорхой үр дүнгээ өгөөгүй гэдэг дүгнэлтүүд байнгын гарч байгаа учраас иргэн болоод бусад бүх оролцогч субъектүүд хариуцлагатай энэ чиглэл дээр бүгдээрээ хамтарч ажиллах нь зүйтэй гэдэг утгаараа Ногоон зээлийн хөнгөлөлтийг үзүүлэх тал дээр тодорхой журам хэрэгжинэ гэж үзэж байгаа юм. Тийм учраас Эрчим хүчний яамтай бид нар хамтарч энд оруулж байгаа 5 мянга хүртэлх айл өрх бол зорилтот бүлэг рүү чиглэнэ гэсэн ийм зүйлийг. 
 
Дараагийн хийх ажлаа бид нар нэгдүгээрт өнөөдөр зөвхөн түлшний түүхий нүүрсний хэрэглээг хориглож байгаа. Ялгаагүй түлш хэрэглэж байгаа. Тийм учраас нэгдүгээрт 220 мянган айл өрх байгаа. Сайжруулсан түлш түлж байгаа. Машины хувьд 440 гаруй мянган автомашин байгаа. Станцууд байгаа. 3 цахилгаан станц, 1 дулааны станц ажиллаж байгаа. Мөн хөрсний доройтлоос болоод энэ PM том ширхэгт тоосонцор буюу PM10 бол асар ихсэж байгаа. 
 
Тийм учраас таны асууж байгаа дараагийн хийх ажил бол ерөөсөө энэ бүх бохирдуулагч руугаа хандсан, бүх ажлаа зэрэг хийнэ гэдэг дээр 2020 оны улсын төсөв, нийслэлийн төсөв, мөн 2025 он хүртэл 80 хувиар бууруулах чиглэл авсан байгаа. Засгийн газраар баталсан үндэсний хөтөлбөрийнхөө хүрээнд төлөвлөсөн ажлуудаа үе шаттайгаар зохион байгуулна гэсэн ийм зорилт тавьсан ажиллаж байгаа. 
 
Савлагааны хувьд одоогоор савлагааны автомат систем ажиллаж байгаа. Гэхдээ нийт хүчин чадлын хүрээнд энэ нэлээн хүндрэлтэй асуудал байгаа. Тэгэхээр үе шаттайгаар…/минут дуусав/
 
Т.Аюурсайхан: Нэмээд минут өгчихье. Ж.Батбаясгалан даргад. 
 
Ж.Батбаясгалан: Өмнө нь та бүхэн мэдэж байгаа. Нүүрсний хувьд шууд гар аргаар савлаад жижиглэнгийн цэгүүд дээр иргэд маань өөрсдөө борлуулалтаа хийдэг байсан. Энэ дээр шаардлагатай үед иргэд маань задгайгаар ч хамаагүй асгаад өөрийнхөө хашаа болон амьдарч байгаа хэсэгтээ аваачдаг байсан бол одоо үйлдвэрлэлийн процессын дагуу бүтээгдэхүүн болоод үйлдвэрлэлийн үе шат дээрээ савлах энэ чиглэлийг шугамууд дээрээ тавьсан. 
 
Гэхдээ яг өнөөдөр 100 хувийн савлагааны 25 килограммаар савлах хүчин чадлаа хараахан гүйцэхгүй байгаа. Тийм учраас Тавантолгой түлш компани, Эрчим хүчний яам, Улаанбаатар хотын захиргаа хамтраад энэ хүчин чадлыг нь нэмэгдүүлэх тал дээр ажиллаж байгаа. 
 
Иргэд маань жижиглэнгээр худалдаж авах ийм хүсэлтүүд байгаа учраас яг энэ тал дээр шахаж ажиллаж байна. 
 
Т.Аюурсайхан: Д.Лүндээжанцан гишүүн асуулт асууя. 
 
Д.Лүндээжанцан: Энэ Цэвэр агаар төслийн хүрээнд мөн ч их хөрөнгө зарагдлаа. Үнэндээ ч би энэ Улаанбаатар хот, Баянгол дүүрэг, тэр хойд талын гэр хорооллуудаас сонгогдсон учраас тэрүүгээр. Тэгээд цаашаагаа Баянхошуу, Толгойт гээд явахаар ер нь үнэхээр нүсэр олон айл өрх, утаа униар байгаа нь харагдаж байгаа юм. Ингээд хойшоогоо Хайлааст, Чингэлтэй, Бэлх гээд ингээд яривал ер нь маш их. 
 
Тэгээд энэ орж ирж байгаа мөнгө бол зохион байгуулалт, зөв л зохион байгуулах шаардлагатай байна. Зүгээр ингээд нэг хэдэн юм хийнэ гэвэл аманд ч үгүй, хамарт ч үгүй болохоор юмнууд өмнө нь явагдаад ирсэн. Тэрийгээ бас оновчтой зохион байгуулж чадаагүй гэж миний хувьд боддог. Жишээ нь, одоо энэ орж ирж байгаагаар 5 мянга орчим айлын яндан гэж байгаа юм. Нийслэлийн өмчид халаалтын зуухнуудыг. Энэ одоо энэ нам даралтын зуухнуудыг одоо болтол шийдэж чадаагүй юм уу гэдгийг би Ж.Батбаясгалан даргаас асууя. 
 
5 мянган яндан гэхээр одоо яг аль айлуудын ямар янданг яриад байна? Гэрт байгаа төмөр янданг яриад байна уу? Шавар байшингийн нөгөө зуухны янданг, шавар зуухны янданг яриад байна уу? Ингээд би сайн ойлгохгүй л байна л даа энэ дээр. 
 
Хоёрдугаарт нь, 200 айлыг одоо эрчим хүчний нэгдсэн системд холбоно гэж байгаа юм. Хаана холбох вэ? Одоо жишээ нь би бол ингээд л төсөөлдөг байхгүй юу. Тэр 28 дугаар сургуулийн хоёр талын, хойд талын хэсэг Ногоон зоорь хавь энэ тэр бол байна шүү дээ Телевизийн ар энэ тэрийг бол одоо. Урд талын хэсэг нь бол тэр дахин төлөвлөлтөд хамаарсан юм шиг байгаа юм. Тийм ээ. Ингээд хот дотроосоо түрээд яваад байвал одоо энэ хойд нөгөө Ногоон нуурын хажуугийнхийг овоо болгочихлоо шүү дээ. Тэрэнтэй адилхан нэг хэсэг нь явах юм шиг байна. Цаана нь гарцаагүй одоо яаж ч чадахгүй үлдэх хэсэг байна. 
 
Тэгэхээр тэр хот төлөвлөлт, шинэ орон сууцны хороололтойгоо зэрэгцүүлээд цаашаагаа явахад инженерийн шугам сүлжээ нь арай ойрхон учраас тэр хэсгийг сонгож авч болох уу гэж. Тухайлбал, одоо баруун зүүн Ард Аюуш, баруун зүүн Нарангийн гудамжнууд гээд байж байна шүү дээ. Тэгэхэд энэ III, IV хорооллын арын айлуудын утаа бол эрс багасах хувь нэмрээ оруулна. Жишээ нь. Ингэвэл Улаанбаатар луу орж ирэх нь төмөр зам болоод тэгээд хотын төв рүү орж ирэх нь бас багасна. Одоо хотын төв рүү. Гэх мэтчилэнгээр. Энд бол одоо яг ийм оновчтой байрлал хэрэгтэй байгаа юм. Энийг одоо протоколд үлдээд та нар бүр судалж үзээч ээ гэж хэлэх гээд байна шүү дээ. Тийм. 
 
Нэг газар оочин цоожин одоо энд тэнд нэг хөөцөлдлөгөөгөөр ингэх юм бол энэ чинь явахгүй. Тэнд л одоо бүр том станцаа өргөтгөж барьж байгаад тэгээд явуулбал амжилтад хүрэх байх. Тэртээ тэргүй ирээдүйн зорилго тэр юм чинь. Энэ дээр ингээд анхаарч үзэх арга байна уу, үгүй юу гэж. Ийм асуултыг асууя. 
 
Т.Аюурсайхан: 4 дүгээр микрофон. 
 
Ж.Батбаясгалан: Д.Лүндээжанцан гишүүний асуултад хариулъя. Ер нь Өргөдлийн байнгын хороо болон бусад Их Хурлаас гарсан ажлын хэсгийн хүрээнд гүйцэтгэлийн аудит хийгдсэн байгаа. Ер нь яг энэ агаарын бохирдолтой холбогдуулаад зарцуулсан ер нь гадаад дотоодын эх үүсвэр, бусад эх үүсвэрийн зарцуулалттай холбоотой маш том дүгнэлт гарсан. Энэ дээр би тантай санал нэг байгаа. 
 
Тэгэхдээ Цэвэр агаар төсөл маань та бас яг анзаарч ялгаж ойлгохгүй бол. Энэ нөгөө өмнөх Цэвэр агаар сантай бас их холилдоод байгаа. Энэ бол Дэлхийн банкны 22 жил хэрэгжүүлж ирсэн Нийтийн аж ахуйг сайжруулах 3 дугаар төсөл гэдгийг яг ялгаж ойлгохгүй бол нөгөө Цэвэр агаар төсөл гэдэг нэр томьёо нь сантайгаа байнгын холилддог болохоор энийг бас Та бүхэнд хэлэх нь зүйтэй байна. 
 
Яг 2012-2016 оны хугацаанд энэ нийт 13.5 сая америк долларын нийт 10.7-г нь зарцуулсан байдаг. 2016-2019 онд 2.8 сая долларын үлдэгдлийг санхүүжүүлж хэрэгжүүлж дуусгасан. 
 
Энэ 5 мянган айл өрх гэдэг бол ерөнхийдөө ерөөсөө гэр хороололд байгаа зорилтот бүлгийн энэ айл өрхүүд хамрагдана. Өөрийнх нь тухайн амьдарч байгаа сууцтай холбогдуулаад метр квадратаасаа янз бүр байна байх. Энийг яг Нийгмийн хамгаалал, хөдөлмөрийн яам, манай Улаанбаатар хотын захирагчийн ажлын алба, Агаарын бохирдолтой тэмцэх газартай хамтраад энэ ажлын хэсэг гарч тодорхой чиглэлд нь ажиллана. Эрчим хүчний яамтай хамтраад. 
 
Халаалтын зуухны хувьд маш том агаарыг бохирдуулагч байгаа. Яагаад гэхээр айл өрхөөс хэд дахин илүү түүхий нүүрс хэрэглэдэг. Тийм учраас энэ халаалтын зуухтай нэгдүгээрт эхний ээлжинд бид тэмцээд ирсэн. Өнөөдөр яг бодит үр дүн бол 100 гаруй мянган тонн түүхий нүүрс хэрэглэхээ больсон. Энэ бол төвийн дулаанд холбогдсон. Цахилгаанд холбогдсон. Мөн шүүлтүүр тавьсан гэдэг үүднээс ийм дүн гарч байгаа. Энэ жилийн өвөл. 
 
Эрчим хүчний систем “Сервис центр”. Та мэдэж байгаа. Чингэлтэй дүүргийн 7 дугаар хороонд бид нар хамгийн анхны жишиг болгож дэд бүтцийн төвийг байгуулсан байгаа. Энэ бол ямарваа нэгэн төвийн дэд бүтэц шууд холбогдох боломжгүй бүс нутагт бие даан дулаан, цахилгаан, холбоо, бохир, бусад дэд бүтцийг хүргэж өгөх ийм бололцоогоор нийцсэн төвийг сонгож байгаа. 
 
Яг энэ хүрээндээ нэгдүгээрт 3 бүсэд Улаанбаатар хотыг хувааж байгаа. Нэгд нь, төвийн дэд бүтэцтэй хэсэг. Таны хэлдгээр яг тэр хойшоогоо телевиз рүү холбогдох энэ хэсэг бол нэг талдаа зарим дэд бүтэц нь очдог. Зарим дэд бүтэц нь очдоггүй ийм холимог гэдэг юм уу, заримдаг ийм бүс байгаа. 
 
Тэгээд одоо яг төвийн дулаан, ялангуяа бохир, цэвэр ус очиж болдоггүй бие даасан энэ хэсгүүдээ энэ “Сервис центр” буюу дэд бүтцийн бие даасан одоо ийм системээр хангах ийм зорилт тавьж агаар, дээр нь орчны бохирдлоо шийдэх ийм зорилго тавин ажиллаж байгаа. 
 
Үүнтэй холбогдуулаад зэрэгцүүлээд Азийн хөгжлийн банкны бас төвийн дэд бүтэц, бие даасан дэд бүтцүүдийг дэмжих үүднээс Сэлбэ, Баянхошуу, Дэнжийн мянга, Дамбадаржаа зэрэгт гэр хорооллыг хөгжүүлэх энэ төсөл бас амжилттай хэрэгжиж байгаа. Энэ маань өөрөө тойроод яг таны хэлсэн тэр…/минут дуусав/
 
Т.Аюурсайхан: Ж.Батбаясгалан даргад хугацаа нэмж өгье. 
 
Ж.Батбаясгалан: Нийслэлийн зүгээс саяны Сэлбэ, Баянхошуу, Дэнжийн мянга, Дамбадаржаа гэдэг энэ дэд төвүүдээ хөгжүүлэх дэд бүтцийн төсөл маань бас амжилттай яваа. 
 
Тэгэхээр энийг бол яг таны хэлсэн бид нарын нэрлэж заншсан Чингэлтэй дүүрэг, Сонгинохайрхан дүүрэг хоёрын нийлж байгаа энэ хөтөл рүүгээ давуулаад бүтэн цикл болгон тойруулах бас цаашдын бид нарын зорилт байгаа. Тийм учраас эхний ээлжийн авсан энэ хөнгөлөлттэй зээлүүдээ амжилттай хэрэгжүүлж дараагийнхаа улс нийслэлийн болоод шаардлагатай тохиолдолд гаднын эх үүсвэр авах уу, үгүй юу гэдэг энэ шийдлүүдээ гаргаад бүхэлдээ зөвхөн төвийн дэд бүтцээс гадна бие даасан энэ холимог дэд бүтцүүдийг хөгжүүлэх ийм зорилтуудаа зэрэг явуулж байгаа. 
 
Мөн түрүүн хөндсөн орон сууцны төслийн талаарх төслүүд байнга яригдаж байгаа. Түрүүний хоёр Байнгын хороон дээр хүртэл яригдсан. Энэтэй холбогдуулаад сая Их Хурлаар шийдэгдсэн Азийн хөгжлийн банк, Уур амьсгалын Ногоон сангаас авч байгаа хөнгөлөлттэй зээл болон буцалтгүй тусламжаар 10 мянган айлын орон сууцтай хямд өртөгтэй, орлогод нийцсэн энэ орон сууцны төсөл явж байгаа. Мөн Бүгд Найрамдах Хятад Ард Улсаас буцалтгүй тусламжаар 350.0 сая юанийн буцалтгүй тусламж 1008 айлын орон сууц. Мөн Бүгд Найрамдах Солонгос Улсаас авсан хөнгөлөлттэй зээл буюу 500.0 сая америк долларын хүрээнд 7 мянга 26 орон сууц гээд ийм томоохон орон сууцны төслүүд зэрэг явж байгаа учраас энэ Дэлхийн банктай хамтарч хэрэгжүүлж байгаа энэ нэмэлт төслөө бусад төслүүд рүү, ялангуяа энэ дулаалгын аян. Дээр нь энэ айл өрхүүдийн шууд нүүрс түлэхгүй, гал түлэхгүй байх энэ чиглэл рүү нь хэрэгжүүлье гэсэн ийм дүгнэлтэд хүрч хамтарч танилцуулж байгаа юм. 
 
Т.Аюурсайхан: Баярлалаа. С.Батболд гишүүн асуулт асууя. 
 
С.Батболд: Энэ бас хэрэгтэй бөгөөд ач холбогдолтой зээл, төсөл явж байна. Дэмжиж байна. 
 
Тэгээд яах вэ хэдэн зүйл тодруулъя гэж. Өмнө нь мэдээж хэрэгжиж ирсэн зээлүүд явж байгаа. Тийм. Энэ зээлүүдийн энэ Дэлхийн банкны Цэвэр агаар төслийн хэрэгжилтэд ер нь та нар ямар дүн тавьж байгаа вэ? Ер нь нэг талаасаа өмнө нь 15.0 сая гэж байгаа. Одоо 12.0 сая долларын зээл явж байна. Тэгээд энэний хэдэн хувь нь яг төсөл рүү бодит бүтээгдэхүүн гэдэг юм уу, бодит биелэлээ олж орж байгаа вэ? Хэдэн хувь нь цаасны хэлбэрээр гэж ярья л даа. Зөвлөх үйлчилгээ гэж ярьдаг. Ийм зүйлээр явж байгаа вэ гэдгийг. Та нар энэ дээр ер нь. Энэ хандлага нь буурч байгаа юу? Эсвэл энэ 12 сая маань тэр чигээрээ яг одоо төсөл рүү ороод өмнө нь одоо тэр цаас, зөвлөх үйлчилгээ нь хийгдсэн ажлын үргэлжлэл явж байна уу? Энийг зүгээр нэг тодруулъя гэж. 
 
Энэ ажил хэрэгжээд тодорхой 5 мянган айлын яндан, мөн одоо 200 айл бие даасан гээд энэ юм явах юм байна. Тэгэхээр энэ өмнө нь хэрэгжиж байгаа тоо нэмэгдээд явж байна уу? Эсвэл энэ тодорхой хэсгээс нь сонголт аваад, ингээд сонгож аваад. Хэрвээ сонгож авч байгаа бол аль дүүргээс ямар шалгуураар хаанаас орж байна вэ гэдгийг, ямар шалгуураар яаж орж үе шаттай орж байна вэ гэдгийг хоёрт нь энийг нэг тайлбарлаж хэлж өгөөч. 
 
Тэгээд цаашид ер нь ийм. Ялангуяа энэ Цэвэр агаар хөтөлбөрийн хүрээнд энэ зээлийг ер нь үргэлжлүүлэхээр тийм боломж, нэмэгдүүлэх дараагийн үе шат гэсэн ийм хөтөлбөрүүд байх боломжтой юу? Тэгээд энэ дотор ялангуяа энэ жил бол харьцангуй сайжруулсан түлштэй холбогдуулаад нааштай, үр дүнтэй энэ агаарын бохирдлыг бууруулсан гэдэг ийм зүйл бол нэлээн бас бодит биеллээ олж байна шүү дээ. 
 
Тэгэхээр энэ нийслэлийн өмчит энэ халаалтын зуухнуудын асуудал бол энд хамрагдаагүй байгаа гэж ойлгогдоод байгаа. Тэгэхээр энэ халаалтын зуухнууд гээд ерөнхий тоо тавигдсан байгаа зүйлүүдээс хэдэн зуу билүү, мянгаар ярьдаг байх. Нийслэлд байгаа халаалтын зуухнууд. Хэдэн хувь нь энд хамрагдаад ер нь цаашид энэ халаалтын зуухнууд, энэ хорт утаа ялгарах, бохирдлыг бууруулах чиглэл дээр сайжруулсан түлшний зэрэгцээ энэ зуухнууд дээр ямар бодитой ажил хийгдэж яаж хамрагдаж байна вэ гэдэг энэ зүйлүүдийг бас нэг тодотгож. 
 
Гурав дахь нь мэдээж хэрэг одоо олон нийтийн тээврийн хэрэгсэл энэ автомашинууд дээр цаашдаа энэ бас энэ агаарын бохирдлыг бууруулах юм нь дээр энэ чиглэлээр ер нь бас бодож төлөвлөж байгаа зүйл бий юу? Нийслэлийн зүгээс. Ялангуяа энэ нийтийн тээврийн хэрэгслүүд, мөн одоо ер нь машин, автомашины энэ хорт утааг ялгаруулах чиглэлээр буулгах. Энүүгээр засгаас, нийслэлээс авч байгаа арга хэмжээнээс гадна энэ төсөл санхүүжилттэй уялдуулж хэрэгжүүлэхээр яриа хэлэлцээ хийж байгаа зүйл байгаа юу гэсэн ийм хэдэн зүйлүүдийг надад эхлээд нэг хариулаадахгүй юу. 
 
Т.Аюурсайхан: Дөрөвдүгээр микрофон дээр хариулъя. 
 
Ж.Батбаясгалан: С.Батболд гишүүний асуултад хариулъя. 
 
Ер нь Цэвэр агаар төсөл маань үндсэндээ 22 жил хэрэгжиж байгаа төсөл. Улаанбаатар хотын нийтийн аж ахуйг сайжруулах төсөл I, II гээд. Өмнө нь хот, нийтийн аж ахуйн чиглэлд маш үр дүнтэй зүйлүүдийг хийсэн. Жишээлбэл, гэр хорооллын ундны усны асуудлыг үндсэндээ бид нар зөөврийнхөө усыг яг энэ төслийн хүрээнд эдийн засаг хүндхэн байх үед маш том үр дүнгээ өгсөн ийм төсөл байгаа. 
 
Тэгээд Дэлхийн банктайгаа бид нар 2011 оноос хойш үндсэндээ яриад яг хот нийтийн аж ахуйн чиглэлээр Дэлхийн банкны ч одоо олон улсын бодлого нь өөрөө хот нийтийн аж ахуйн салбар дахь бид нарын тарифын нөгөө хатуу барьж байгаа одоо жишээлбэл хог, усныхаа үнийг хатуу барьдаг яг ийм үед зээлийн асуудал бас нэлээн хүндхэн энэ салбар луу ороод тэгээд энэ агаарын бохирдлыг бууруулах чиглэл рүү энэ асуудлаа чиглүүлье гэдэг үүднээс 2012 оноос энэ Цэвэр агаар төсөл гэдэг нэртэй болж хэрэгжиж ирсэн. 
 
Ер нь үр дүнгийн хувьд аль аль талаасаа бас анхаарах зүйлүүд байгаа. Жишээлбэл, маш ихээр зөвлөх үйлчилгээнд зарцуулсан байна гэдэг юм уу, маш олон зүйл дээр. Нөгөө тал дээрээ эргээд энэ олон улсын цаашид үргэлжлүүлж явах баримт бичгүүдээ бол нэлээн сайн бүрдүүлж авсан байна гэдэг ч сайн талын зүйлүүд бол бас байгаа. 
 
Хоёр дахь асуулт буюу нийтдээ энэ зөвлөх үйлчилгээний нийт хувь нь 6-гаас 7 хувьтай байгаа. Ер нь Сангийн яаман дээр бас хэрэгждэг бүх төслүүд дээр нийтлэг хэмжээтэй байгаа. Энэ нь одоо өөр төслүүдээс гэдэг юм уу, ялгаатай зүйл бол байхгүй. 
 
11.2 сая доллар нь цэвэр хөрөнгө оруулалт болж, 800.0 мянган доллар нь яг энэ зөвлөх үйлчилгээ буюу энэ төслийнхөө бас энэ аудит гэдэг юм уу, бусад бичиг баримттай холбоотой зөвлөх үйлчилгээнүүдийн энэ зардалд гарна. 
 
Дараа нь үргэлжлүүлж нэмэгдүүлэх ийм боломж бол бид нарт бас байгаа. Яагаад гэхээр энэ нь өөрөө одоо бид нар ахиад нэмэлт санхүүжилтээ яриад сууж байгаа. Өмнөх 1, 2, 3 дугаар төсөл буюу 20 гаруй жилийн хугацаанд энэ үргэлжлээд явж байгаа. Дээр нь ямарваа нэгэн шинээр асуудалд орохгүй үргэлжлүүлэх явах ийм бололцоо бид нарт бас байгаа. 
 
Халаалтын зуух бол үндсэндээ манай яг энэ өрхийн нийт хэрэглээ. Дээр нь аж ахуйн нэгж, байгууллагуудын томоохон объектуудаас хамаараад маш том агаарын бохирдлын нөлөө үзүүлдэг ийм зүйл байгаа. Үүнтэй холбогдуулаад яг энэ нэмэлт санхүүжилтийн хүрээнд нийслэлийн өмчит халаалтын зуухнуудыг бас буулгаж төвийн дулаанд холбох, цахилгаанаар халах боломж буюу галлагаагүй систем рүү шилжүүлэх тал дээр бас төслийн тодорхой хэсэг нь явна. Энэ бол энэ нэмэлт санхүүжилтээр бүрэн шийдэх ямар ч бололцоогүй байгаа. Тийм учраас улс, нийслэлийн төсвөөр түүхий нүүрс түлэхгүй байя гэдэг чиглэл өгсөн учраас бид нар тодорхой үе шаттайгаар бууруулж байгаа. 
 
Энэ жилийн хувьд өнгөрсөн яг энэ хугацаанд хийж хэрэгжүүлсэн энэ халаалтын зуухыг төвийн системд холбох. Мөн галлагаагүй болгох үүднээс энэ жил 100 гаруй мянган тонн түүхий нүүрс түлэхгүй болсон байгаа. Тээврийн хэрэгслийн хувьд энэ жил улсын төсөвт 25 тэрбум төгрөг, нийслэлийн төсөвт…/минут дуусав/
 
Т.Аюурсайхан: Тодруулах уу? Та. С.Батболд даргад 1 минут тодруулна. Жадамбын Энхбаяр гишүүн асуулт асууя. Ж.Энхбаяр гишүүн микрофон өгье. 
 
Ж.Энхбаяр: Энэ 12.0 сая долларыг зарцуулах ажил байна. 200 орчим айлыг бие даасан инженерийн хангамжтай тохилог амины орон сууцанд амьдруулна гэж байна. Энэ 200 айл чинь хаана хийгдсэн ажил вэ? Хаана хийгдэх юм? Энэ тодорхой байна уу? 
 
5 мянган яндангийн хорт утааг бууруулна гэж байна. Яаж бууруулах юм? Одоо хийгдэж байгаа энэ сайжруулсан түлш тарааж байгаа асуудлаас тусдаа юм уу? Зуухыг нь тоноглох юм уу? Ямар ажил хийх юм? 
 
Ер нь Байнгын хороон дарга аа, энэ зээл байна шүү дээ яг юу хийх юм? Тодорхой болгох хэрэгтэй. Яг юуг хийхийг нь тодорхой болж байж. Яагаад Аюулгүй байдлын байнгын хороогоор энэ зээлийг батлаад байдаг юм. Гол зорилго нь тэр байдаг. Бусад Байнгын хороод бүх салбараас орсон зээлүүд яг юунд яг тодорхой аль аль салбарт яаж зарцуулагдах вэ? Тэрийгээ бид нар харж байгаад хэрэгтэй, хэрэггүйг нь шийднэ. 
 
Тэгэхээр энэ Байнгын хороо орж байгаагаа тэр агуулга болсон тэр шаардлага тэр. Яг юу хийх гээд байгаа юм? Жишээлбэл, 200 айлыг цахилгаан, дулаантай болгоход бид нар 800 буюу 3 тэрбум төгрөгөөр бараг үндсэндээ зөвлөгөө авах шаардлага байгаа юм уу? Энийгээ Монгол хүн чаддаггүй юм уу? 200 айлд инженерийн жорлонг нь гаргаад цэвэр хүйтэн, халуун хүйтэн ус өгөх асуудал. Юуг нь асуух гээд байгаа юм. 
 
5 мянган яндан гэдэг нь хаана юм? Аль аль яндангууд юм? Яг тодорхой. Тэр дүүргийн тэр хорооны тэр айлууд. Гудамжаар нь ингэж өөрчлөх юм аа. Энэний үр дүнд ийм болно гэсэн. Тэгэхгүй мөнгө аваад байдаг. Оочин цоожин тараадаг. Тэгээд үр дүн гардаггүй. Хэмжиж болдоггүй. Нэг л ийм ерөнхий л юм яваад байдаг. 22 жил хангалттай л явсан гэж байна. Баахан зээл зарцуулсан. Эцсийн эцэст хүчээр нөгөө сайжруулсан түлш хийж байж л жаахан намсаж байна шүү дээ. Тэрнээс өмнө улам л нэмэгдсэн шүү дээ утаа чинь. Улам хортой болсон. Улам л нэмэгдсэн. Тэгэхээр тэр асуултыг асуумаар байна. 
 
Хаана юу хийх юм. Яг 200 айл чинь хаана юм? Тодорхой юу? 5 мянган яндан чинь хаана юм? Яг тэр тэр хорооны тэр дүүргийн тийм яндангууд гэж. Тэгээд энэ Улаанбаатар хотоос гэр хороололд сонгогдсон улсууд тэрийгээ яриад очиг. Манай гэр хорооллын тэр тэр хороонд тэдэн мянган айлыг зуухыг нь янзлах юм уу? Юуг нь янзлах юм? Тийм эзэнтэй баймаар байна. Тодорхой болгомоор байна. Тэр асуултыг надад өгмөөр байна. Тийм зүйл ердөө алга байна. 
 
Т.Аюурсайхан: 4 дүгээр микрофон. Ж.Батбаясгалан дарга хариулъя. 
 
Ж.Батбаясгалан: Ж.Энхбаяр гишүүний асуултад хариулъя. 5 мянган айл өрх бол 5 дүүргийн 35 хорооны ийм 5 мянган айл өрхийг эхний ээлжинд шийдвэрлэх бололцоотой юм гэж үзэж байгаа. 
 
Яагаад вэ гэхээр энэ шөнийн дулаан хуримтлуур бүхий халаалтын хэрэгсэл гэж байгаа юм. Өөрөө дээрээ хоолоо хийгээд идэх бололцоотой. Шөнийн дулаан цахилгааны эрчим хүчийг тэглэсэн байх хугацаанд дулааны хуримтлуур. Маргааш нь өдөр бүрэн 100 хувь халаах ийм бололцоотой халаалтын систем нэвтрүүлнэ гээд. 
 
Энэ өөрөө нэгдүгээрт эрчим хүчний хэмнэлттэй дулаан хуримтлуурт цахилгаан халаагуур гээд. MNS6780-2019 гээд стандарт батлагдсан байж байгаа. Мөн одоо энэтэй холбогдуулаад техник, эдийн засгийн үндэслэл нь батлагдсан ийм ажил. 
 
Тэр 800.0 мянган доллараар энэтэй холбогдуулж ахиж ийм техник, эдийн засгийн үндэслэл, стандарт батлуулах хөрөнгө зарахгүй ээ. Энэ бол төслийн өөрийнх нь бүхэлд нь бүх зээл, тусламжид хэрэгждэг энэ хуваарь нь нэмж ямар нэгэн хөрөнгө оруулалт зарцуулахгүй гэж байгаа. 
 
200 өрх гэдэг нь яагаад 200 өрх гэж байгаа юм гэхээр энэ манай дээр батлагдсан зураг төсөв нь хийгдсэн Чингэлтэй дүүргийн 7 дугаар хороонд хамгийн эхнийх нь хийгдсэн байгаа 200-гаас 600 айлын дулааныг нь шийдээд, цэвэр усыг нь өгөөд, бохирыг нь авч цэвэрлээд бусад холбоо хэрэгслийн дэд бүтэц хүргэх ийм бололцоотой дэд бүтцийн төв. Энэ жил та бүхэн анзаарсан байх. Нээлтээ хийсэн. 
 
Тэгэхээр энэ бие даасан ямарваа нэгэн төвийн дэд бүтэц очих ийм бололцоогүй бүс нутагтаа энэ асуудлыг цаашид хэрэгжүүлнэ. Одоогийн байдлаар бид нар 50 байршлын судалгаа гаргасан байж байгаа. Тийм учраас яг тухайн үедээ бид нар аль байршлыг нь яг энэ эхлүүлэх вэ гэдэг дээр энэ ажлууд хийгдэнэ. 
 
22 жил явсан. Агаарын бохирдолтой ингэж тэмцээгүй энэ төслөө гэж. Би түрүүн бас хэлсэн. Өнгөрсөн I, II төсөл бол 2012 хүртэл Улаанбаатар хотын нийт 60 хувь нь амьдарч байгаа гэр хорооллын зөөврийн болоод төвийн шугамд цэвэр ус хот нийтийн аж ахуйн чиглэлийн маш чухал ажлыг хийж гүйцэтгэсэн ийм төсөл. Дэлхийн банкныхантайгаа үргэлжлүүлээд яг энэ тарифтай холбоотой асуудал дээр та нар либералчлахгүй бол бид нар одоо үргэлжлүүлж болохгүй юм гэдэг үүднээс 2012 оноос хойш цэвэр агаар буюу агаарын бохирдолтой тэмцэх зардал дээр танай дээр үргэлжлүүлж явъя гэдэг ийм шийдэлд хүрээд Монгол Улсын Засгийн газар Дэлхийн банктай энэ хэлэлцээрт орж одоо өнөөдрийг болтол үргэлжилсэн ийм төсөл байгаа юм. 
 
Тэгээд энэ дээр сая Дэлхийн банкны удирдах зөвлөл буюу board дээр нь энэ дэмжлэг аваад Монгол Улсын Засгийн газраас үргэлжлүүлэх ийм бололцоотой юм гээд Их Хуралдаа өргөн барьж танилцуулж байгаа юм. 
 
Т.Аюурсайхан: Ж.Энхбаяр гишүүн тодруулъя. 
 
Ж.Энхбаяр: Ахиад нэг төрлийн шинэ халаагуур авч тавих л юм гэж ойлголоо. Зөв үү? 5 мянган халаагуур аваад таван дөрвийн 30 гаруй хороонд тараах юм байна гэж. 
 
Энийг Монгол Улсын маань нийт зонхилох салхи маань үндсэндээ нийт бараг 80, 90 хувь нь, нийт өдрийн. Баруун хойноосоо салхилж байгаа шүү дээ. Энэ салхиныхаа дээр байгаа энэ хойд талын хэсэгт Баянголын хойд тал, Чингэлтэй, Сүхбаатарын талд нэг төвлөрүүлээд ядахдаа нэг ганц дүүргийг. Нэг дүүрэг дээр төвлөрүүлээд нэг салхин дээд талаа цэвэрлэчхэж болдоггүй юм уу. Ингээд 5 дүүрэгт 30 хороонд тараагаад үр дүн гарахгүй шүү дээ. Харагдахгүй. Нэг.
 
200 айл гэж байна. Тэр хаана 200 айлд та нар ийм юм хийх юм бэ? Энийгээ хэлж өгөөч. Тэгээд 12.0 сая доллар чинь хуваагаад үзэхэд 200 айлд хуваах юм бол нэг айлд бараг 160-аад сая төгрөг ногдох гээд байгаа ч юм шиг ийм тоо. 100 гаруй сая төгрөгөөр нэг айл…/минут дуусав/
 
Т.Аюурсайхан: Ж.Энхбаяр гишүүнд 1 минут нэмж өгье. 
 
Ж.Энхбаяр: Тэр халаагуур ямар үнэтэй халаагуур юм? Олон тэрбумаар халаагуур аваад л тавьсан. Утаа буураагүй. Тэгээд л түлшийг нь шийдэж байгаад нэг шийдлээ шүү дээ. Тэр ямар халаагуур ямар үнэтэй, ямар компани нийлүүлэх юм? Хаана үйлдвэрлэх юм? Хаана хийсэн юм? Энийгээ тодорхой хэлээдэхээч. 
 
Нэгэнт техник, эдийн засгийн үндэслэл, бүх юм хийгдээд батлагдаад гарсан юм бол тэр зөвлөх компаниар юу хийх гээд байгаа юм? Зуух авахад 800.0 мянган доллараар зөвлөх ямар ач холбогдолтой юм? Тодорхой хариулмаар байна. 200 айл чинь хаана юм? Зуухны үнэ чинь хаана юм? Нэг газар төвлөрүүлж болдоггүй. Болохгүй юу? Яагаад тэгж байгаа гэдэг асуудлыг нь гаргаж өгөөч. Тэр зөвлөх мөнгөөр юу хийх юм? 800.0 мянган доллараар юуг асуух гээд байгаа юм? Та нар юу мэдэхгүй, чадахгүй болоод 800.0 мянган доллар төлөх гээд байгаа юм? 
 
Т.Аюурсайхан: 4 дүгээр микрофон дээр хариулъя. 
 
Ж.Батбаясгалан: Энэ ийм байгаа. 50 хувийг нь Эрчим хүчний яам зохион байгуулна. Эрчим хүчний яамны санал бол 42 мянган айл өрхийг өнгөрсөн хугацаанд цахилгаанаар халаалтаа шийдэх ийм бололцоог нээж хөрөнгө оруулалт, маш их хөрөнгө оруулалт хийсэн учраас энийгээ үр дүнтэй болгоё гэж байгаа юм. 
 
Тийм учраас эхний ээлжинд энэ төслийн 50 хувь буюу 5 сая 600.0 мянган долларын хүрээнд 5 мянган айлыг шөнийн дулаан хуримтлууртай халаалтаа шийддэг. Дээр нь хүнсээ болгодог ийм бололцоотой. Одоо халаалтын систем нэвтрүүлье гэж байгаа юм. 
 
Хоёрт нь, энэ бол олон улсын тендер зарлана. Энэ ямар нэгэн компани сонгосон юм байхгүй ээ, одоогоор. Энэ Монгол Улсад мөрдөж байгаа стандартын дагуу энэ асуудлаа олон улсын тендер зарлаж шийднэ. 
 
Энэ 200 өрх бүхий гэж байгаа нь манай дээр түрүүн хэлсэн. Зураг нь батлагдсан. Эхний дэд төв нь орсон. Энэ бол зөвхөн 200 биш. 200-гаас 600 айл өрх бүхий бие даасан дэд бүтцийн төв л байгуулъя гэж байгаа юм. Одоо жишээлбэл манай цэвэр агаар. Биш ээ. Цэвэрлэх байгууламж бол зөвхөн бохир авч цэвэрлэдэг бол энэ дэд бүтцийн төв цэвэр усаа ч өгдөг, бохироо ч цэвэрлэдэг. Эргээд дулаанаараа хангадаг ийм төвийг бие даасан ингээд системээр явуулъя л гэдэг ийм саналаа оруулсан. 
 
Энэ бол нийтдээ 50 байршил байгаа. Одоо энэ төсөл хэрэгжээд. Одоо бол энэ нэмэлт төслөө шийдүүлээгүй байна шүү дээ. Нэмэлт төсөл шийдээд ирэхээр энэ байршлаа тогтооно. Одоо бол Та бүхэн маань зөвшөөрөл өгөөд энэ асуудлаа үргэлжлүүлээд аваад яваа гэсний дараа энэ асуудал яригдана шүү дээ. 
 
Одоогоор бид нар судалгаагаар 50 байршлаа судлаад саналаа өгсөн байж байгаа. Дэлхийн банкинд танилцуулсан байж байгаа. Тэгээд хамгийн үр дүнтэй, бололцоотой яг энэ төлөвлөсөн, төсөвлөж байгаа хөрөнгөдөө таарах энэ байршлаа тогтоож өгье гэж байгаа юм. 
 
800.0 мянган доллар юуны зардал юм бэ гээд байгаа юм. Энэ бол ерөөсөө л энэ UBCAP /Ulaanbaatar Clean Air Project/ буюу Цэвэр агаар төслийн нэгжийн зардал байгаа. Энэ дээр ямар нэгэн цаас үйлдвэрлэх биш. Энд ажиллах нэгжийн зардал нь л байж байгаа. 
 
Т.Аюурсайхан: Ж.Энхбаяр гишүүн тодруулъя. 
 
Ж.Энхбаяр: Энэ мөнгөний чинь 800.0 мянгыг нь төслийн баг цалингаар авах юм байна. Машинаа унах юм байна. 50 хувийг нь Эрчим хүчний яам аваад 5 мянган айлд нэг зуух нийлүүлэх юм байна. Үлдсэн 50 хувиар нь та нар 50 байршилд 200 айлыг бие даасан инженерийн сая нэг баахан л юу ярилаа шүү дээ. Цэвэрлэх байгууламжтай ингээд 50 байршилд тараагаад тавихаар нэг байршилд чинь 4 айл л ногдоод байна. Тэгээд ингээд юмыг яагаад ийм тараасан нэг ийм юм руу яваад байна вэ та нар. Үр дүн яаж гарах юм энэ чинь. 
 
Тэгэхээр би Байнгын хороон дээр нэг дүгнэлтүүдээ, чиглэлүүдээ гаргамаар байна. Т.Аюурсайхан. Төвлөрүүл гэдэг, тодорхой болго гэдэг юмнуудаа нэг хийхгүй бол энэ бол үр ашиггүй ээлжит нэг зээл болоод тэгээд нэг дуусах ийм байдал руу явах нь. 
 
Т.Аюурсайхан: Ж.Батбаясгалан дарга аа. Энэ дахин дахин асуугаад байна шүү дээ. 
 
Нэгдүгээрт, тэр 50 байршил гэж байхаараа нэг газраа төвлөрүүлээд тэндээсээ яг бодит үр дүнгийн мониторинг нь гарна шүү дээ. Сайжруулсан түлш ханган нийлүүлэх энэ ажил гарснаас хойш одоо өнгөрсөн жилтэй харьцуулахад бодит үр дүн гарч байгаа. Тэрийг бид харж байгаа. Мониторинг нь бас хийж байгаа. Та бүхэн ч гэсэн мониторингоо хийж байгаа байх. 
 
Тэгээд агаарын чанарын индекс дээрээ жишээлбэл одоо бусад газар нь харьцангуй гайгүй болсон байх. Жишээлбэл, одоо баруун хойноосоо гэдэг юм уу. Баянхошуу чинь хамгийн өндөр агаарын бохирдлын индекстэй явсан хэвээрээ байна шүү дээ. Жишээлбэл, тэнд тэгвэл яаж арга хэмжээ авах гэдэг байршлаа сонгох үндэслэл чинь тэнд байгаа юм биш үү. Тэнд төвлөрүүлээд ер нь хийгээд бодит үр дүн гаргавал яасан юм. Нэг. 
 
Хоёрдугаарт, тэр төслийн нэгж чинь тэртээ тэргүй төсөв нь тавигдсан. Батлагдаад тэр батлагдсан төсвөө хэрэглээд явж байгаа биз дээ. Одоо дараагийн ирэх жилийн төсөв нь 800.0 мянган. Хэдэн жилийнх нь юм? Тэгээд ямар ямар зардлууд орсон юм? Хичнээн орон тоотой ингэж ажилладаг юм. 
 
Тэгээд л нэг л их сүрхий нэртэй ийм албадууд байдаг. Агаарын бохирдлыг бууруулах алба гээд л. Тэгээд л баахан төсөв мөнгө хэрэглэдэг. Энэ олон жил ямар ч үр дүн гараагүй баахан зээл авдаг. Улс баахан өрөнд ордог. Ингээд л яваад байгааг л Ж.Энхбаяр гишүүнээс асуугаад байна л даа. Тэрийг нэг сайн хариулаадах. Дахиад. 4 номерын микрофон дээр. 
 
Ж.Батбаясгалан: Тодруулга мэдээлэл өгье. Энэ 5 сая 600.0 мянган долларын энэ хөрөнгийг маш олон төрлийн ажилд хуваарилсан байгаа. Одоогоор би одоо юу гэдэг юм яг тэдэн төгрөг нь тийм юманд зарцуулна гэж эрх аваагүй учраас энэ асуудлыг нарийвчилж хэлж чадахгүй. 
 
Нэгдүгээрт нь, нийслэлийн өмчит халаалтын зуухуудыг буулгаж төвлөрсөн дулаанд холбох ажил. Нэг. 
 
Хоёрт нь, Нийслэлийн мэргэжлийн хяналтын газарт агаарын чанарын хяналтын тоног төхөөрөмж ханган нийлүүлэх зардал. 
 
Дээр нь түрүүний дэд бүтцийн төв. Дотоодын энэ сайжруулсан зуухны үйлдвэрлэл. Ялангуяа энэ эрчим хүчний хэмнэлттэй нүүрсний бус халаалтын хэрэгслийг энэ арга хэмжээнд нэвтрүүлэх гэсэн ийм олон ажлууд байгаа. 
 
Тэгээд одоо Их Хурлаас яг энэ зөвшөөрөл өгөөд Засгийн газар үргэлжлүүлээд энэ ажлаа явуулахдаа энэ нарийвчилсан асуудлуудаа Та бүхэнд бас нэмж танилцуулна. 
 
800.0 долларын энэ санхүүжилт бол энэ төсөл дуусах хугацаа буюу 3 жилийн хугацаанд хэрэглэх асуудал байгаа юм. Энэ дээр төслийн үйл ажиллагааны зардал, хяналт шинжилгээ, үнэлгээний зардал, аудит, дотоод болон гадаад аудит хийлгэх зардал гээд яг энэ төслийн хүрээнд шаардагддаг зардлыг тогтсон журмынх нь дагуу л Та бүхэндээ танилцуулж байгаа. Нийтдээ 10 хүнтэй. 
 
Т.Аюурсайхан: Зөвхөн энэ хэлэлцээрт зориулсан л төслийн нэгж юм байна шүү дээ. Тийм үү. 
 
Ж.Батбаясгалан: Ерөөсөө энэ UBCAP буюу Улаанбаатар цэвэр агаар төсөл. 
 
Т.Аюурсайхан: Улаанбаатар хотын цэвэр агаар төсөл. Тэр төвлөрсөн байдлыг харин хэрэглэж болох уу, үгүй юу? 
 
Ж.Батбаясгалан: Би яг одоо эрх аваад энэ төслийг хэрэгжүүлэх нэгжийг шууд нөгөө нэмэлт санхүүжилт шийдэгдээгүй байхад тэр байршил гэж хэлж чадахгүй байгаа юм. Тийм учраас бид нарын нийслэлийн зүгээс хийсэн 50 байршил. Энэ бол бүр бид нар Барилга, хот байгуулалтын яаманд хүртэл саналаа өгсөн. Өмнөх улсын төсөв хэлэлцэх, нийслэлийн төсөв хэлэлцэхэд хүртэл танилцуулсан ийм байршлууд байгаа. 
 
Өнгөрсөн 2019 оны төсөвт жишээлбэл хоёр төрлийн байршил батлагдсан. Нэг нь, Байгаль орчин, аялал жуулчлалын яамнаас санхүүжих байж байгаад өөр зүйл рүү санхүүжүүлээд энэ жил нийслэлийн төсвийн хөрөнгөөр Чингэлтэй дүүргийн 7 дугаар хороонд шийдэгдсэн байгаа. 
 
Т.Аюурсайхан: Төсөлтэй холбогдуулаад үг хэлэх гишүүд нэрээ өгье. Ж.Энхбаяр гишүүнээр тасалъя. Ж.Энхбаяр гишүүн. 
 
Ж.Энхбаяр: Мэдээж агаарын бохирдлоо бууруулах ёстой. Энэ хот төлөвлөлтийн том алдааны үр дагавар шүү дээ. 
 
Тэгэхээр Байнгын хороон дарга аа, гишүүд ээ. Энийг төвлөрүүл гэдэг нэг ийм үүрэг даалгаврыг Байнгын хорооноос өгөх бүрэн эрхтэй. Энэ зээлийг энэ төсөл хэрэгжихдээ Улаанбаатар хотын баруун хойд тал, салхин талын хамгийн төвлөрсөн, хамгийн их утаа, бохирдол үүсэж байгаа газар төвлөрүүл гэж. Тэгэхгүй бол энэ тарааснаараа үр дүн гарахгүй. 
 
Тэгэхээр би бүр тодорхой. Баянхошуу, Орбит, одоо яг энэ хойд талын дэнж дагасан хамгийн их утаа тунаж байгаа. Одоо манай энэ хойд талын хэсэг байна шүү дээ. Долоон буудлын наад талын гурав, дөрвөн буудал. Хамгийн одоо ингээд яг тунадаг ийм газар. Дээд тал нь гурван газар. Гэхдээ бүгд баруун талдаа, баруун хойд талдаа гэсэн үг шүү дээ. Хойноо. Гурваас илүүгүй газар төвлөрүүлэх. Энийг нь тэр Эрчим хүчний яаманд нь ч үүргийг нь өгөх ёстой. Улаанбаатар хотод нь ч өгөх ёстой. 
 
Тэгээд тэр ажлын юм нь дээр тэр төслийн нэгжийнх нь ажиллах орон тоо, төсөв мөнгө, бүгдийг нь бид нар татаж авах хэрэгтэй. Үр дүнгийн гүйцэтгэлийг шалгана. Ингээд төвлөрүүлэх ажлуудыг эхлүүл гэдэг ийм үүрэг даалгавар өгмөөр байна. Тэгэхгүй бол эд нарын тайлбараар бол ингээд нэг тараагаад үр ашиггүй болгоод л дуусна. Төвлөрүүлье. Нэг байрлал дээр төвлөрүүлээд үр дүн гаргана. 
 
Тэгээд энэ үнэхээр ийм үр дүн гарч болдог гэдгийг харуулж нотолсны дараа энийгээ дараа нь бусад байршлууддаа түгээх, нэмэх, шинээр зээл авах бид нарт итгэл үнэмшил бий болно шүү дээ. Ийм санал байна. 
 
Т.Аюурсайхан: Сая гишүүдийн гаргаж байгаа саналын дагуу Байнгын хорооноос бас тодорхой нөхцөлтэйгөөр гарын үсэг зурах эрхийг, зөвшөөрлийг өгөх нь зүйтэй гэж үзэж байна. 
 
Тэгэхээр тэр нэгэнт авч байгаа зээлийнхээ хөрөнгийг тарамдуулахгүйгээр. Тэртээ тэргүй мониторинг хийж байгаа. Агаарын чанарын индексийг. Зарим газраа тэртээ тэргүй үр дүнтэй. Агаарын чанарын индекс нь бодитойгоор сайжраад яваад байгаа. Зарим газар нь бас тэр бусад газартайгаа харьцуулахад бас харьцангуй илүү бохирдолтой байгаад байгаа. 
 
Тэгээд яг тэр зорилтот газар дээрээ л хиймээр байна. Нэгдүгээрт. Тэр нь одоо хэдэн газар байх юм. Хоёр газар байх юм уу, гурван газар байх юм уу. Яг зорилтот газар дээр төвлөрүүлж гэдэг ийм нөхцөлтэйгөөр Байнгын хорооноос зөвшөөрөх ёстой. 
 
Хоёрдугаарт, тэр төслийн нэгжийнхээ зардлыг нь бас дахиж судална. Ижил төстэй чиг үүрэг хэрэгжүүлж байгаа Засаг даргын захирагчийн ажлын албаны одоо ямар нэгжүүд байна. Тэр дээр яаж үүрэгжүүлж, яаж тийш нь төслийн үйл ажиллагааг нэгтгэж төвлөрүүлж болохоор байна. Тэрийг нь бас судалж одоо энэ өнөөдрийн танилцуулсан танилцуулгаасаа арай өөр арга барилаар асуудлыг шийдэх ийм хоёр нөхцөлтэйгөөр зөвшилцөх санал хураалтыг явуулъя. 
 
Ази, Номхон далайн хуралдааны хэлэлцээрийг соёрхон батлах тухай хуулийн. Монгол Улс болон Олон улсын хөгжлийн ассоциаци хоорондын Улаанбаатар хотын цэвэр агаар төслийн Нэмэлт санхүүжилтийн хэлэлцээрийн төслийг зөвшилцөхийг дэмжье гэсэн томьёоллоор санал хураалт явуулъя. Дэмжье. 
 
Санал хураалтад 11 гишүүн оролцож, 63.6 хувийн саналаар дэмжигдлээ. 
 
Д.Лүндээжанцан гишүүнийг дэмжсэнээр протоколд тусгая. Байнгын хорооны хуралдааны тэмдэглэл болон санал, дүгнэлтийг Засгийн газарт хүргүүлнэ. 
 
Энэ гарын үсэг зурсны дараа тэртээ тэргүй энэ Байнгын хороогоор соёрхон батлах асуудал нь ороод ирнэ. Тэгээд энэ соёрхон батлах эсэх, энэ хуулийн төслийг дэмжих эсэх асуудлыг саяын гишүүдийн өгсөн саналыг хэр биелүүлсэн дээр чинь үндэслэж бид нар шийдвэрээ гаргана шүү. 
 
Ингээд Аюулгүй байдал, гадаад бодлогын байнгын хорооны хуралдаанаар хэлэлцэх асуудал дууссан тул энэ өдрийн хуралдаан өндөрлөснийг мэдэгдье. Гишүүдэд баярлалаа. 
 
Дууны бичлэгээс буулгасан: 
ПРОТОКОЛЫН АЛБАНЫ 
ШИНЖЭЭЧ







Ц.АЛТАН-ОД

